Kleingroepe:
“Laat U koninkryk kom”
Datum: Week voor 5 April 2026

ONS ONTMOET MEKAAR...
Laat almal spontaan vertel hoe dit met elkeen gaan.

ONS ONTMOET GOD...
Steek ‘n kers aan as simbool van die Here se teenwoordigheid. lemand kan ‘n gebed
doen.

Inleiding:

In die eerste bede “Onse Vader wat in die hemel is, laat U Naam geheilig word” kom
roep die Here ons as’t ware weg van die gewone lewe om voor Hom en voor sy troon te
kom staan. Hy vra ons om ‘n rukkie lank te vergeet wat daar buite aangaan, dit uit ons
koppe te sit en voor Hom te kom staan. Dit is asof die Here daar sé: “Kom kyk na My,
kom dink oor My, stap rondom my troon, kom hoor my Name; praat met My, luister na
My en na my Woord.” Dit is waar die gesprek met God begin.

Maar daarna kom daar ‘n punt waar die Here sé: “Goed, dit is nou genoeg. Staan nou
van jou knieé af op. Ek wil jou iets anders wys”. Dan is dit asof Hy met ons na ‘n venster
stap en aan ons die wéreld daar buite wys. Die wéreld wat maar sleg lyk, waar
verskillende goed gebeur, maar tog ook die wéreld wat Hy gemaak het, wat Hy lief het
en wat eintlik Syne is. Dit is asof die Here dan vir ons sé: “Sien julle daardie plek wat so
sleg lyk? Nou ja, Ek het besluit om dit reg te maak. Ek het ‘n plan vir die genesing van
die wéreld en ek wil hé jy moet my daarmee help. Ek is lief vir daardie plek en vir al
daardie mense wat ek gemaak het. Ek gaan dit nie sommer prysgee nie.” Coenie Burger,
Soos Jesus ons leer bid het, Lux Verbi, 2004.

Hierdie bede, “Laat U koninkryk kom” (Matteus 6:10), is nie net 'n wens nie — dit is 'n
uitnodiging. Wanneer ons dit bid, gebeur twee dinge:

e Ons erken dat ons wéreld God nodig het

e Ons sé ook: “Here, gebruik my”

God bring sy koninkryk — maar Hy kies om dit deur mense te doen. Hierdie gebed
verander nie net die wéreld nie ... dit verander ook ons.

Lees Matt 6:10a en Gen 18:22-33.
Gee geleentheid dat elkeen ook op hulle eie rustig die gedeeltes weer deurlees.

ONS DEEL MET MEKAAR...



Die “koninkryk van God” kan op verskillende maniere beskryf word. Dink byvoorbeeld
daaraan as:

e God se droom vir die wéreld

e 'n Nuwe manier van leef (anders as die wéreld)

e ’n Fees van herstel en vreugde

e ’'n Lewe van verbondenheid (Ubuntu)

1. Wat beteken dit vir jou persoonlik om te bid: “Laat U koninkryk kom”? Wat dink jy vra
jy eintlik vir God wanneer jy dit bid?

2. Waar sien jy tekens dat die wéreld “gebroke” is? (Dink aan jou eie lewe, julle dorp,
Suid-Afrika, of die wéreld). Hoe laat dit jou voel wanneer jy dit raaksien?

3. Lees Genesis 18:22-33. God nooi Abraham om saam met Hom oor die wéreld te
praat. Wat leer hierdie verhaal jou oor: Wie God is? Hoe God mense betrek by sy plan?

4. Jesus sé ons moet die koninkryk ontvang soos kinders. Wat dink julle beteken dit om

n

“kinderlik” te glo? Hoe kan ons meer “oop”, “vertrouend” en doelbewus in geloof leef?

5. Kom ons wees prakties. Noem 2 konkrete situasies:
e waar jy wil hé God se koninkryk moet kom
e en hoe jy dalk self deel daarvan kan wees (bv. iemand vergewe, help, hoop bring,
luister, reg doen)

Afsluiting: Die bede “Laat U koninkryk kom” is nie net 'n gebed nie — dit is 'n leefwyse.
Ons bid ... en ons gaan leef dit.

Gebed: Bid saam die Ons Vader hardop.

“Ons Vader wat in die hemele is, laat u Naam geheilig word. Laat u koninkryk kom. Laat
u wil geskied, soos in die hemel, so ook op die aarde. Gee ons vandag ons daaglikse
brood. En vergeef ons ons skulde, soos ook ons hulle vergeef wat teenoor ons skuldig
staan. En bring ons nie in versoeking nie, maar verlos ons van die Bose. Want aan U
behoort die koninkryk en die krag en die heerlikheid tot in ewigheid. Amen.



